
Ayahi Devi !

આયાહિ દેવિ !

આયાહિ દેવિ ! જગતાં પરિપાત્રિ ! સૌખ્યદા
દુર્ગે ! મહેશ્વરિ ! મૃગેશ્વર-પૃષ્ઠ-મણ્ડના ।

વન્દે સુરમ્ય-ચરણામ્બુજમમ્બિકે ! સદા
ત્વં શઙ્કરી ભગવતી હર સર્વ-સઙ્કટમ્॥ ૧॥

દુર્નીતિ-દૈત્ય-કબલૈ-ર્વસુધા મલીમસા
કાત્યાયનિ ! પ્રમથિતા વ્યથિતાસ્તિ નીરસા ।

તામુદ્ધર ત્વમિહ વૈ શરણ-પ્રદાયિની
ત્રાયસ્વ દેવિ ! સુતરાં તુહિનાદ્રિ-નન્દિની॥ ૨॥

આતઙ્ક-દુઃખ-વિપદાં હનની શુભઙ્કરી
ત્વં સર્વ-જીવ-જગતાં જનની સુધા-ઝરી ।

પાહ્યેવ ધર્મમખિલં શમની દુરાત્મનાં
માતર્ગૃહાણ સુમનોરચિતાં સમર્ચનામ્॥ ૩॥

દુર્ધર્ષ-દાનવ-કુલં પ્રબલં મદોદ્ધતં
ધ્વસ્તં કુરુષ્વ સકલં કલિ-પઙ્કમસ્ત્રિણી ।

રુદ્રે ! ત્વદીય-કરુણા-સુરભિ-ર્મહીયતાં
વિશ્વોદરે ત્વમસિ નો દુરિતાપહારિણી॥ ૪॥

શાન્તિં  પ્રદેહિ મુદિતં હૃદયે સુપૂજિતા
સદ્ભાવના ચ ભુવને લસતુ પ્રભાન્વિતા ।

ત્વાં શક્તિ-રૂપિણિ ! ભુવાં પ્રિય-ભક્ત-વત્સલાં
દિવ્યાં ચ નૌમિ મહતાં સુનુતાં સુમઙ્ગલામ્ ॥ ૫॥

– રચયિતા : ડાૅ હરેકૃષ્ણ-મેહેરઃ

